Изьва сиктын челядьӧс выль видзанін уджӧ пыртӧм дзикӧдз бырӧдас районса школаӧдз велӧдан учреждениеясын ӧчередь

Челядьӧс выль видзанін примитіс 100 кагаӧс. Школаӧдз велӧданінын 6 группа вылӧ жыр, ворсан комнатаяс, шылад зал, гимнастика зал, узьлан жыръяс, медицина кабинет, сёян-юан блок. Зданиесӧ стрӧитӧма кирпичысь, могмӧдӧма ӧтувъя шоныд сетан системаӧн да ваӧн.

Веськӧдлан котыр нимсянь сиктса олысьясӧс чолӧмаліс Коми Республикаса йӧзӧс велӧдан министрӧс медводдза вежысь Светлана Моисеева-Архипова: «Чолӧмала став челядьӧс да налысь бать-мамӧс, кагульничаясӧс челядьлы выль видзанін восьтӧмӧн. Тайӧ тӧдчана лоӧмтор абу сӧмын Изьва сиктлы да Изьваса районлы, но и ставнас Коми Республикалы. Тӧда, мый тайӧ мича бур садикыс быдтас дзоньвидза, сюсь да кыпыд челядьӧс».

Дінмуса йӧзӧс велӧдан министрӧс медводдза вежысь сетіс Изьва сиктса 2 №-а детсадса юрнуӧдысьлы мобильнӧй автогородок вылӧ сертификат. Сідзжӧ сійӧ козьналіс детсадса аскиа библиотекалы коми кыв велӧдӧм вылӧ уджтасулов да велӧдан-методика сетан пособиеяс.
*** «Электроннӧя велӧдӧм» электроннӧй канму системалӧн юӧртӧм серти, 2014 вося ӧшым тӧлысь 23 лун вылӧ «Изьва» муниципальнӧй районса школаӧдз велӧдан организацияясын местаяс серти дефицит бырӧдӧма. Ӧнія кадӧ локтан 2015-2016 велӧдчан воын места босьтӧм вылӧ сулалӧ 20 кага 1 арӧссянь 2 арӧсӧдз. «Изьва» МР МЮ-ын школаӧдз велӧдан услуга вермас босьтны быд кага.
